COMUNE DE MONTELEONE ROCCA DÒRIA

SERVÌTZIU ELETORALE

	ISCRUTADORES DE SOS SÈGIOS ELETORALES

Agiornamentu de s’Albu ùnicu comunale


SU SìNDIGU
Bidu s’art.3 de sa lege 8 de martzu 1989, n. 95, sostituidu, dae ùrtimu, dae s’art. 9, comma 3, de sa lege 30 de abrile 1999, n. 120, chi previdit s’afissione de manifestu apòsitu pro invitare chie lu cheret, a fàghere dimanda de insertada in s’albu ùnicu comunale de sos iscrutadores de sègiu eletorale;

Bida sa tzirculre de su Ministèriu de s’Internu n. 166/99 de su 13 de cabudanni 1999, chi at comente ogetu: “Albu de sas pessones idòneas  a s’ufìtziu de iscrutadore de sègiu eletorale, art. 9 de sa lege 30 de abrile 1999, n. 120”;

Bida sa tzirculare de su Ministèriu de s’Internu – Diretzione tzentrale de s’Amministratzione tzivile – Diretzione tzentrale pro sos servìtzios eletorales – 3 de freàrgiu 2000, n. 9/2000;

Bidu chi, in cust’albu, podent èssere insertados, a dimanda, totu sos eletores in possessu de sos rechisidos prevìdidos dae sa lege n.95/1989 torrada a cramare;

FAGHET NÒDIDU

Totu sos eletores e eletritzes de su Comune chi cherent èssere insertados in s’albu ùnicu comunale de sas pessones idòneas a s’ufìtziu de iscrutadore de sègiu eletorale ant a dèvere presentare dimanda a su Sìndigu sutascritu intro de su mese de santandria imbeniente.

S’iscritzione in s’albu dipendet dae su possessu, a su nessi, de su tìtulu de istùdiu de s’iscola de s’òbrigu.

In cunforma a cantu dispostu dae sos artìculos 38 de su D.P.R. 30 de martzu 1957, n. 361 e 23 de su D.P.R. 16 de maju 1960, n. 570 e modificatziones imbenientes, sunt esclùdidos dae sas funtziones de iscrutadore de ufìtziu eletorale de setzione:

1) Sos dipendentes de su Ministèriu de s’Internu, de sas postas e telecomunicatziones e de sos trasportos;

2) Sos apartenentes a Fortzas armadas in servìtziu;

3) Sos dutores provintziales, sos ufitziales sanitàrios e sos dutores cundutos;

4) Sos segretàrios  comunales e sos dipedentes de sos comunes addetos o cumandados a fàghere servìtziu in sos ufìtzios eletorales comunales;

5) Sos candidados a sas eletziones pro sas cales si faghet sa votatzione.

Sa dimanda at a dèvere èssere fata in sos mòdulos apòsitos disponìbiles in s’ufìtziu comunale.

Sos eletores giai iscritos in s’albu podent dimandare, intro de su mese de nadale imbeniente, de èssere cantzellados.

Dae su Comune, su 10 de santugaine 2017

                                                                                                                          SU SÌNDIGU

                                                                                                                      Antonello Masala 

